
IRITZIA

B i mila eta hogeita bateko urtarrila-

ren 21ean, Frantziako parlamen-

tuak lege baten bitartez landa ere-

muko ondare sentsorialtzat aitortu

ditu, besteak beste, oilarren kan-

tua eta ganadu mindaren usaina.

Lege hau azken hamar urteetan Frantziako landa tu-

rismoak landa gunearenak diren berezko soinu eta

usain deserosoen gainean eginiko milaka kexa eta sal-

keten ondorioa da. Osasun krisia dela eta gainera, lan-

darako joera areagotu dela ikusita, landa eremua ba-

bestea lehenetsi dute frantziarrek. 

Gurean horrelako babes legal utopiko baten faltan,

landa eremuetako eragile, biztanle eta baserritarrak

ari dira simaurraren usaina deuseztatu edo apalduko

duten produktu garestiak erabiltzen, sare sozialen bi-

tartez elurte egunetan beraien lurren gaineko erres-

petua erregutzen, abereentzako zintzarriak soinu de-

serosorik sortzen ez duen GPS teknologiaz ordezka-

tzen, animalien eta ekologiaren aldeko militantzia

beganoa desmitifikatzen eta hausnarkariei egozten

zaien klima aldaketaren ardura zientifikoki deusezta-

tzen. 

Alabaina, gaurkoan ez naiz kritikaren jokoan sartu-

ko, osasun krisian egotzi diguten ardurari ez diot nik

beste bat gehituko. Hausnarketa askoren ostean iritsi

naiz ondorioztatzera eskolan irakasten ez digutena

ezjakintasun bilakatzen dela, eta ezjakintasuna, kasu

honetan bezala, zilegitasun. Lotsak irentsiko banau

ere, jaiotzez gazteluarra baina izatez guraso kaleta-

rren umea, publikoki aitortu behar dut iraganean ni

neu izan nintzela arlo honetan ezjakintasunaren bikti-

ma eta kexatu izan den horietakoa.

Horregatik, arazoa gai batzuekiko ezjakintasune-

an aurkitzen dela uste dut eta ez norbanakoaren

axolagabekerian. Izan ere, eskolan ez digute eraku-

tsi belardiak paisaia hutsa baina gehiago direla, eta

digute usain berezi horren aitortza ulertzen eta ba-

serri-inguruez merezitako errespetuz gozatzen.

Baina ezin ukatu dena ez dela ideala, ekoizpen siste-

ma intentsibo eta jasangaitzetan natura beraren mu-

gak gainditu eta hainbat arazo sortu dira. Hala ere,

bestelako ekoizpen sistemei esker, hori ez da argu-

mentu nahikoa landa guneari bere izaera lapurtu eta

aldatzeko, modernismo beganoak esnearen eta hara-

giaren berezko izaera eta aitortza lapurtzeko edota hi-

droponian ekoiztutako produktuak lurrean sorturiko

elikagaien aitortza izateko.

IZARO ZUBIRIA
IBARGUREN
ALBAITARIA

Lege berrien bila

Frantziako parlamentuak
lege baten bitartez landa
eremuko ondare sentsorial-
tzat aitortu ditu, besteak
beste, oilarraren kantua 
eta ganadu mindaren usaina

izaki bizidunak bezala ulertu eta zaindu behar ditu-

gula. Belardiek gutxieneko zaintza exijitzen dute

garbi eta txukun mantentzeko, exijentzia maila hori

areagotzen da ekoizpen baliabide bilakatzen dire-

nean. Belardiek belarra ekoiztu ahal izateko lurrak

elikagaiak behar ditu, historikoki eta naturalki,

usain desatsegina duten abereen hondakinak hain

zuzen. Lurra elikatu ezean kalitatezko belar gutxi

jasotzen da, ondorioz, baserritarrek kanpo elika-

gaiak erosi behar dituzte, haragi zein esnearen

ekoizpen kostua bikoiztuz eta horrenbeste maite

ditugun zero kilometro produktuak utopia bilaka-

tuz. Argumentu sinplista hauek agian lagunduko

ELKARRIZKETA

«Algararako 
aukera ematen
du Txantxoak»
JON ZUBELDIA GOROSTIDI
TXANTXO OHIA ETA DANTZA IRAKASLEA

Abaltzisketako txantxo-dantzak bilakaera bat
izan duen moduan garatu ditu bere iritziak 
eta pentsatzeko moduak Jon Zubeldiak. 
Urteak dira ez duela herrian dantzatzen, 
baina ilusio eta gogo bereziz bizi du dantza.

Josu Artutxa Dorronsoro 

Ez dira asko izango Euskal Herrian, inauterietako dan-

tzen inguruan horrenbeste datu, informazio eta bitxike-

ria gogoratzen dituztenak; are gutxiago, eskualdean.

Horietako bat da Jon Zubeldia Gorostidi (Abaltzisketa,

1972). Urte batzuetan Txantxo modura dantzan aritu

ondoren, egun, isilpeko lanean dabil, Euskal Herriko

dantzak zaindu nahian. Horien bilakaerari buruzko iri-

tzia ere badu, eta ez nolanahikoa gainera.

Noiztik duzu dantzarako zaletasuna?

1989an, oroitzen zutenetik abiatuz eta irudiak eta do-

kumentuak ikuskatuz, Abaltzisketako txantxo-dantza

azken aldiz berreskuratzeari ekin zioten herritar ugarik:

Joxe Zubeldiak, Santiago Garmendiak (1930ean dan-

tzatu zuten biek), nire anaia Jose Luisek... Sanjoanetako

soka-dantza berreskuratzeko gogoa ere piztu zitzaion

nire anaiari, eta orduan piztu zitzaidan dantzarako gri-

na. 1987an, orduan Beasaingo Ostadar dantza taldeko

sortzaile eta irakasle zen Jesus Mari Garate, Abaltziske-

tara etorri zen, zenbait dantza irakastera. Lagun bate-

kin batera, Beasainera joan eta bertako taldean izena

ematea erabaki nuen, eta hala hasi nintzen ikasten. Or-

duz geroztik, bertan aritu izan naiz, eta gaur egun ira-

kasle lanetan nabil taldean.

Euskal Herriko dantza ezberdinak ezagutzeko aukera

izan dut bertan. Egia da, hasieran, ezagutzarako gogo

falta sumatzen nuela. Nondik dator dantza hau? Zerga-

tik egiten da? Nola? Informazio hori lortzeko gogo falta.

Ondorioz, nire kabuz hasi nintzen ezagutza hori abe-

rasten, dantza talde ezberdinetan galdetuz eta Euskal

Dantzarien Biltzarra elkartera joz. Nire gogoa asetzeko

egindako lanketa izan zen.

Aurten ez da txantxo-dantzarik izango Abaltzisketan.

Zuk parte hartu izan duzu, ezta?

1989an, berreskuratu zen urtean, dantzatu nuen lehen

aldiz. Urte batzuetan jarraitu nuen parte hartzen, baina

beranduago uztea erabaki nuen, nire desadostasunak

izan nituelako.

Zer da txantxo-dantza?

Abaltzisketako inauterien zati bat da, nolabait esateko,

gelditu den hondarra; kontuan izan behar da, garai ba-

tean, beste kontu bat zirela inauteriak. Makil dantza bat

da, inauterietako igandean herriko baserrietan binaka

(bi ilaratan) dantzatzen dena. 1989an, zortzikotea osa-

tu genuen, berreskuratze lanetan aritu zirenek hala

esanda. Zortzi dantzariez gain, bi mozorro izaten dira:

garbitzailea eta diru-biltzailea edo garai bateko puska-

biltzailea. Lehena, erratzarekin joaten da, dantzatu be-

har den gunea aurretik garbitzeko; bigarrena, berriz,

saskiarekin joaten da, dirua biltzeko. Lehen, elikagaiak

ere biltzen ziren.

Jon Zubeldia A
baltzisketako Txantxo ohia.J. A

.

Eta zer motatako pertsonaia da Txantxoa?

Inauterietako dantza bat dela jakinik, algararako aukera

ematen duen eta poza adierazten duen pertsonaia xe-

lebrea da. Hala ere, jantziei begiratuz gero, txukun edo

dotore jantzita doan pertsonaia da, bi zapi, gorbata eta

guzti. 

Musikari bat ere izaten da, ezta?

1930era arte, txistulari batekin ibiltzen ziren. Geroztik,

ordea trikitilari bat aritzen da. Eta, nola berreskuratu

zen 1989an, 1971tik dantzatu gabeko koreografiaren

musika? Orduan ez zegoen partitu-

rarik. Parte hartu izandako herrita-

rrek, gogoan zutena abestu, eta en-

tzundako hartatik sortu zuen partitu-

ra berria txistulari batek. Baina, nork

dio hori dela 1930ean jotzen zen doi-

nua? Auskalo. Dantzan oro har, bai

musikarekin, bai tresnekin, bai jan-

tziekin eta baita koreografiarekin ere,

eta egoeraren arabera, eboluzio bat gertatu izan da

beti, naturalki gainera, eta hori da Abaltzisketan gerta-

tu zena.

Doinu horrek, gainera, badu bitxikeria bat.

Hala da, bai. Abaltzisketako txantxo-dantzaz gain, ta-

lai-dantza dantzatzen dute egun berean, Amezketako

inauterietan. Bi dantzen melodia edo doinua ia berdina

da. Nik lepoa jokatuko nuke, lehen, doinua berdina zela

bi herrietan. Nota bat aldatzen da herri batetik bestera,

eta horrez gain, Abaltzisketan mantsoago jo eta dan-

tzatzen da, besterik ez. Egia da, eta bateko nahiz beste-

ko herritarrek berdina diogu, garai batean orain baino

motelagoa zela erritmoa, bi herrietan.

Zer nabarmenduko zenuke txantxoen jantzietatik?

Txantxo-dantzaren jantziek badituzte zenbait bitxike-

ria. 1930ean dantzatzera atera ziren herritarrek ziote-

nez, galtza zuriek marra urdin ilun bat zeramatela ikusi

zieten ordura arteko dantzariei. Soldaduska egin ondo-

ren ekarritako galtzak omen ziren, eta dantzarako

aprobetxatzen zituzten. 1930eko dantzariek, ordea,

uniforme bat sortzea erabaki zuten. 

1989an, dantza berreskuratu zenean, bazen 1971ko

argazki bat, non jantzia nahiko garbi ikusten zen: galtza

eta alkandora zuriak, koloretako bi mantoi, gerriko go-

rria, abarkak eta txapela gorria (zinta zuri eta berdee-

kin). Argi eta garbi ikusten da, gainera, ikurrinaren iru-

dia; garai haiek ezagututa, oso arrunta, noski. Geroztik,

dantzarako jantzi askotan sartu da ikurrina. Nesken az-

piko gona zurietan begiratu besterik

ez dago; marra gorriak eta berdeak

dituzte zenbaitek.

1989an atera ginen dantzariek, bai-

na, ez genuen ikurrinik jarri txapele-

tan. Koloretako zintez eta borlez josi

genituen. Dantzatzen hasi, eta Ama-

biñe baserrira heldu ginenean, iritsi

zen sorpresa handiena. Bertako Julia

Mimendiak, hala esan zigun: «Txapelak garai batean ez

«1989an dantzatu
nuen lehen aldiz;
gero, uztea erabaki
nuen, nire desados-
tasunak tarteko»

IRAGARKI LABURRAK
Lan eskaintza. Eskualdeko taberna-jatetxe baterako zer-
bitzaria eta sukalde laguntzailea behar dira. Interesatuek

bidali curriuculuma whatsapp bidez 747 418 246 
telefono zenbakira.

ziren horrela». Eta guk atzetik: «Eta

nola zen, bada?». Gainean, kakorra-

tzarekin egindako sare moduko bat

zutela esan zigun. Ederki izorratu

gintuen, baina aldi berean, poz han-

dia hartu genuen. Geroago, Euskal

Dantzarien Biltzarrean sartuta nen-

goela, antzeko txapela bat erakutsi

zidan bertako idazkariak. Orduan,

txapela berriak egin genituen, eta horiek erabiltzen dira

gaur egun.

Zapiei dagokienez, 1930eko dantzarien arabera, ba-

serrian ezkontzen ziren emakumeen zapiak erabiltzen

zituzten gero Txantxoek. 1989an, baina, bi bakarrik aur-

kitu ziren, ziurrenik 1971n erabilitakoak, baina beste ha-

malau behar ziren zortzikotea jantzi ahal izateko. Zapi

koloretsuak lortu nahi ziren, eta garai bateko dantza-

rien zapietan oinarritu ziren berriak bilatzeko. Nik go-

goan dut Marokotik ekarri zirela zapi berriak; argi eta

garbi ikusten da, gainera, arabiar figurak dituztela. Hori

dela eta, esan daiteke, jantzien kasuan ere, eboluzio bat

izan dela, modu naturalean.

Amezketako talai-dantza aipatu

duzu lehen. Zer azaldu dezakezu ho-

rren inguruan?

Bada susmo bat dantza hauek Nafa-

rroatik helduak direnarena. Ziurtasu-

nik? Ez. Lizartzan ere halako zerbait

gertatzen da. Muga gertu dagoenez,

antzekotasun handiak izaten dira in-

guruko herrietako dantzetan.

Hemengo jantziekin ere badira bitxikeriak. Gaur egun,

txapela beltza, alkandora zuria, gerriko beltza, mahoiz-

ko galtzak, artilezko galtzerdiak eta abarkak janzten di-

tuzte. Baina argazki zaharretan begiratuz gero, bertako

dantzariek galtza zuriak eramaten zituzten. Horrez gain,

badirudi txapela gorri kolorekoa zela. 1950ean Amezke-

tan dantzan atera zen herritar batek honakoa gainera-

tzen du: «Gerra Zibilaz geroztik, txapelaren gaineko bor-

la horia izan zedin behartu gintuzten; bestela ez ziguten

dantzatzen uzten». Xehetasun horrengatik ondoriozta-

tu daiteke, garai haietan txapela gorriak eramaten zituz-

tela.

Ba al da lehiarik bi herrietako dantzarien artean?

«Festan parte har-
tzeko edo dantza-
rako eskubide bera
dute emakumeek;
hori ez da horrela
herri askotan»

Nik dakidala ez. Behin, Santiago Garmendia abaltziske-

tarrak aipatu zidan Amezketako dantzariak jada ez zi-

rela bere baserritik igarotzen, eta pena handia zuela.

Gerora, bere etxetik igarotzen ziren bakoitzean, sekula-

ko poza hartzen zuen. Gainera, askotan jarri da hitzor-

dua Amezketako eta Abaltzisketako dantzariek Larrai-

tzen elkarrekin dantzatu dezaten.

Zure ustez, nolako garrantzia dute herri txikietako

dantzek eta horien mantentze lanak?

Arestian aipatutako eboluzioari esker, ohitura eta tradi-

zioa bezalako hitzei zentzu zabalagoan begiratzeko

aukera izan dut. Ohitura eta tradizioa ez dira ohitura eta

tradizioa, garaiaren, baldintzen, beharren eta influen-

tzien arabera moldatzen doazelako. Hala ere, zenbaite-

kin horiei buruz hitz egitea ezerezarekin hitz egitearen

parekoa da. Nik ere nire ez-jakintasunetik jokatu nuen

1989an, eta tradizioa orduan ezagutzen nuen bezala-

koa zela nioen, zerbait itxia. Gerora, ideia hori neure bu-

rutik ezabatzen ikasi nuen.

Behin, Andoaingo sanjoanetara txantxo-dantza egite-

ra joateko deitu gintuzten. Data berean festak ziren Abal-

tzisketan, eta orduko dantzariak genbiltzan justu antola-

kuntzan. Orduan, aukera bat ikusi nuen: herriko haurrei

dantzak irakastea, teknikoki ere erraza delako, eta gero,

eurak Andoainera joatea. Taldean hori proposatzean,

«Ezta pentsatu ere!» izan zen jaso nuen erantzuna. Dan-

tza hori herritik ez zela aterako esan zidaten. Horri lotuta,

nik banuen asmo bat: gerora, haur horiek inauterietan

helduekin batera ateratzea. Beraiekin batera, herriko pla-

zan eta Larraitzen hiruzpalau dantza egitea. Eurak ere,

txantxo-dantza benetan zer den ikusten joan daitezen.

Baina, inoiz ez da halakorik gertatu. 

Abaltzisketako San Joan festetako soka-dantzare-

kin ere bada bitxikeria bat. Lehen, hamasei urte ingu-

ruko gazteak gonbidatzen gintuzten parte hartzera.

Herritar askok, ordea, ezezkoa ematen zuten, eta on-

dorioz, beste dantzaririk ez zegoela eta, haurrak sar-

tzen hasi ziren. Orain, baina, haurtzaindegi bat dirudi.

Eta parekidetasunaren ikuspegitik begiratuz gero,

zein iritzi duzu?

Aldaketak dezentekoa izan behar duela iruditzen zait.

Amezketan eta Abaltzisketaren kasuan, inauterien ba-

rruan sartu behar ditugu dantza hauek, festa giroan

alegia. Zein da inor, norbaiti festa baten parte hartzea

debekatzeko? Une honetan, emakumezko ugariri ari

gara hori debekatzen, eta ez hemen bakarrik. Alde ho-

rretatik, oso kritikoa naiz, eskubide bat delako, emaku-

meek ere festan parte hartzeko edo dantzarako eskubi-

de bera dutelako.

Abaltzisketar batzuei entzunda, 1930 inguruan, festa

egiten zuten inauterietako igande eta astearte arratsal-

detan, dantzan aritu ondoren. Inauteri jaia deitzen zio-

ten orduan. Puska-biltzean eta lehengaiak salduz lortu-

tako diruarekin ordaintzen zen festa hura, baina bazen

bitxikeria bat: neskak festara bakarrik zeuden gonbida-

tuta, eta ez dantzarien konpartsetan parte hartzera; gi-

zonezkoak eta emakumezkoak ezberdin tratatzen zire-

naren beste adibide garbi bat.

ELKARRIZKETA

a004-007_ataria_Maquetación 1  2021/02/09  19:25  Página 4



08

GOGO ETA GORPUTZAK

H itz egiten dugu aukerez, bizitza ez dela

zuri edo beltz. Badirela bai gris ugari

eta baikorrago jarrita kolore eder eta

askotarikoak. Baina bizitza etengabeko

bidegurutze bat da, ezker edo eskuin, aurrera edo

atzera, arre edo so. 

Hitz egiten dugu enpatiaz, tolerantziaz, errespe-

tuaz eta epaigabetasunaz. Baina bizitza etengabe da

apatia, tolerantzia eza, errespetu falta eta epaia,

etengabeko epaia.

Nire aurrean 30 urteren langa pasa berri duen

emakume gaztea, goi-mailako ikasketekin, burujabe,

aske. Hasi gara historiala betetzen, osasun-arloko

datuak idazten ari naiz hitz egiten

ari den bitartean eta iritsi gara hile-

rokoaz hitz egitera, iritsi gara haur-

dunaldiaz hitz egitera. «Haur bat

dut, beno baina, ez da lehen haur-

dunaldia. Galdu nuen bat, beno,

nire erabakiz eten nuen haurdunal-

di hura, ez zen guretzat momentu

egokia, eske…».

Eten diot hitz jarioa, ez dit azal-

penik zor. Bere begiak erreparatu

ditut, maskararekin oraindik deiga-

rriago nabari zaio justifikatu beha-

rra duela esaten duen begirada sakona. Eta hitz egi-

teko gogoa duela sumatu dut, agian beharra, eta

eman diot bide. Bigarren haurdunaldia baino hilabe-

te batzuk lehenago izan zen, harreman egonkor bat

du, gustura sentitzen ziren elkarre-

kin, ama izateko gogoa piztua zuen

dagoeneko eta jolasaldi goxo bate-

an, neurririk hartu ez eta hara! Egun

batzuetako atzerapena, haurdunal-

di-testa eta bi marratxoak. «Eta

orain zer? Ondo gaude, lana dugu,

etxe bat eta bizi-proiektu horretara

bideratu ditugu gure nahiak, baina

prest ote gaude? Biok hau nahi ote

dugu?». Bien jolasa, bien positiboa,

bien erabakia, batek zuri, besteak

beltz eta hemen ezin gris edo kolo-

ALAZNE 
APALANTZA

FISIOTERAPEUTA 

Bien jolasa, bien
positiboa, bien 
erabakia, batek zuri,
besteak beltz eta
hemen ezin gris edo
kolorerik aukeratu.
Haurdunaldia 
etetea erabaki
zuten [...]. 

Hautua

GOGO ETA GORPUTZAK

rerik aukeratu. Haurdunaldia etetea erabaki zuten,

gaur arte inori kontatu ez bazion ere.

Doluaz hitz egiten hasiak gara zorionez. Bidean

galdu ditugun seme-alabez hitz egitean ordea

gehienetan halabeharrez jazotako galerez aritzen

gara eta gutxitan gure erabaki propioz edo egoerak

halaxe baldintzatuta etendako haurdunaldiez. Bada

halako lotsa puntu bat, nola aitor-

tuko dut nik, «dena» eskura izanda,

modu heldu, burujabe eta aske ba-

tean haurdunaldi hau etetea eraba-

kitzea? Epaiaren beldurra, hain

mingarria (edo ez) izandako eraba-

ki hori epaitua izatearen beldurra.

Erabaki propioz etendako haur-

dunaldi hauek ere badute gehiene-

tan dolua, baina nola josi zauri hori

nire barrenean gordetzea besterik gelditzen ez ba-

zait, aurrean dudanak zer esango ote didan beldur

banaiz? Kuttun batek esan zidan behin, azken haur-

dunaldia etetea erabaki zuela, bazekiela hotzean

erabaki onena zela baina oso gogorra egin zitzaiola.

Inori ez zion kontatu. Beste kuttun batek zioen, ia

egunero pentsatzen duela nolakoa izango ote litza-

tekeen gaur bere bizitza aurrera egitea erabaki izan

balu. Inori ez zion kontatu. Bakarrik ez zegoela esa-

tean, jende normalari ere hau ger-

tatzen zaiola jakiteak lasaitzen

zuela erantzun zidan. Inkontziente-

ki zaila egiten zaigu maila ertain-al-

tuko emakume zuri heterosexualak

abortatzea erabaki duela ulertzea.

Eta agian, geure barruan dugun

uste oker horrek sortzen digu bel-

durra, aske egindako hautua gure

kontra bihurtzeko beldurra.

Inkontzienteki zaila
egiten zaigu maila
ertain-altuko 
emakume zuri 
heterosexualak
abortatzea erabaki
duela ulertzea 

N
A

IA
RA

 SA
RA

SKETA

Josu Artutxa Dorronsoro

T olosako Kabi-Alai elkarteak, beste elkar-

te gastronomikoekin partekatzen dituen

egitekoez gain, badu ezinbesteko ardura

bat, ia garrantzitsuena dena: herriko fes-

ta handiena leherraraziko duen suziria nork jaurtiko

duen erabakitzea. Ez da lan erraza izaten, eta den-

bora luzez aritzen dira ideiak biltzen, hautagaien ze-

rrenda egiten, eta azken erabakia hartzen edo herri-

ko inauterizale kuttunena aukeratzen.

Aurten, ordea, ez dute lan horietan aritu behar

izan, ez dira lokatzetan saltoka aritu. «Berehala baz-

tertu genuen aukera hori; ez zuen zentzurik. Kabi

Alai kuttuna izendatzeak zerbait berezia badu, hori

Ostegun Gizenean udaletxeko balkoian egoteko au-

kera da, besterik ez. Izendatua izateak baino gehia-

go balio du horrek. Hori bizitzerik ez bada, ez dago

Kabi Alai Kuttunik», dio Itxaso Urdanpilleta Ostegun

Gizen eguneko zuzendaritzako kideak.

Kabi-Alai elkarteak ‘Hausterre pasatzen denean’ dokumentala 
estreinatu zuen, atzo. Ohitura eta iritzi ezberdineko 33 inauterizaleren
bizipenak eta bitxikeriak biltzen dituen lana da, elkarteko kideen 
ustez, «tolosarrak modu batera zein bestera emozionatzeko modukoa».

33 MOZORRO, 
33 INAUTERI 

Hala ere, hondarra zapaldu dute elkarteko kideek,

eta tolosarrak beste modu batera asetu ahal izateko

dokumental bat prestatu dute: Hausterre pasatzen

denean. «Inauteriak bizitzeko, sentitzeko eta barne-

ratzeko modu ezberdinak azaleratzea da helburua.

Nola bizi izan dituzten, eta aurtengoak nola biziko

dituzten, zer egingo duten eta zein emozio izango

dituzten erakutsi nahi dugu».

Benetako inauterizaleak, eta ezkutukoak 

Tolosako 33 inauterizaleren bizipenak biltzen ditu la-

nak. Bakoitza ofizio ezberdin bateko herritarra da,

inauterietan ezinbestekoa bilakatu den eragileko or-

dezkaria edo egitarauan gorriz markatuta agertzen

den ekintzako partaidea. «Inauterietan urtero ikus-

ten ditugun herritarrez gain, ezinbestekoa iruditzen

zitzaigun ezkutuko lana egiten dutenak ere elkarriz-

ketatzea. Esaterako, Edorta Jauregi, Kilo dendako ja-

bea».

Musikariak, aisialdi taldeko kideak, udal langileak,

Ostegun Gizeneko konpartsa, ostalariak, musikariak,

karroza eta konpartsetako partaideak edota inaute-

rien iragarle diren kaldereroen konpartsako ordezka-

riak dira elkarrizketatuak. «Ohitura eta pentsamendu

ezberdineko herritarrak dira, eta horrek izugarri abe-

rastu du dokumentala bera». Zezen plazako txoko

ezberdinetan grabatu dituzte elkarrizketak. 

Guztiek izan dute zer kontatu eta zer iritzi. Izan

ere, badira lagun giroko eztabaidak ere. «Elkarren ar-

teko lehia sanoa duten taldeetako ordezkariak ere

elkartu ditugu, eta batzuk elkar zirikatzen aritu dira»,

azaltzen du Urdanpilletak. «Lan ederra izan da, eta

giro ona izan dugu gure artean; horrek asko erraztu

du prozesua».

Ordenaren erdian, parodia

Dokumentala bera, inauterien kontakizun bat da,

kronologikoki baitago kontatuta, kaldereroetatik

hasi eta Asteartita eguneko azken arnasaldira arte.

«Beste modu batera bizi daiteke inauterietako de-

sordenaren barruan bizi ohi dugun ordena edo segi-

da hori». Txupinazoko parodiari keinu eginez, esketx

edo antzezlan motzak ere tartekatu dituzte, baita

aurreko urteetako inauterietako irudiak ere.

Aurten, baina, txupinazoaren ordez, dokumentala

ikusteko aukera izan dute tolosarrek. Horiek malkoei

eusteko lanak izango dituztela iruditzen zaio Urdan-

pilletari. «Erraz hunkitzen zaituen lana da. Nik behin

baino gehiagotan ikusita nuen aurkeztu aurretik, eta

oilo ipurdia izateraino ere iritsi naiz». 

Ostegun Gizenaren parekorik ez

Lau urte dira Itxaso Urdanpilleta Kabi Alai elkartean

sartu zela. Duela bi urte egokitu zitzaion zuzendari-

tzako kide izatea. «Nahi duzuen bezala, baina Oste-

gun Gizenean utzi iezadazue balkoian egoten, baita

argazkilari modura atera behar badut ere», esaten

zien gainerako taldekideei. «Gogotsu nengoela eta,

Ostegun Gizen eguneko zuzendaritzan sartzera ani-

matu ninduten, eta iaz, ni izan nintzen inauterien his-

torian balkoira hitz egitera atera den elkarteko lehen

A
urten ez dugu horrelakorik ezagutuko zezen plazan.JO

N
 M

IRA
N

DA

emakumea. Errespetu ikaragarria

sentitu nuen, oso lotsatia naizelako,

baina badut arazo bat: ez dakit

ezetz esaten».

Ostegun Gizen eguna da bera-

rentzat inauterietako unerik onena,

ez txupinazoa bakarrik. «Ez nuke

ezergatik aldatuko. Behin txupina-

zoko antzezlana bukatu eta kaleji-

rara joateko prestatzen garenean,

sekulako pisua kentzen dugu gainetik, beste pertso-

na batzuetan bilakatzen gara. Txarangaren atzetik

egiten ditugun lehen jauziak zirrara handiz eginda-

koak izaten dira», aitortzen du.

Nola azaldu lau urteko haurrari aurtengoa?

Inauteririk ez da izango aurten. Hala ere, jendea mo-

zorrotuta ateratzeko asmotan dago, baita etxean os-

patzeko asmotan ere. Horren inguruan iritzi garbia

du Urdanpilletak. «Uste dut herritar guztiak kon-

tziente garela bizi dugun egoeraz, eta nire ustez gai

gara, urte batez bada ere, inauteriak ez direla ospatu

behar sinistarazteko, arduratsu jokatzeko, alegia. La-

sai, ez da eta mundua amaituko»,

adierazten du.

«Nik ez dut inguruan txilabarik

ikusi nahi, ez dut musikarik entzun

nahi» moduko esaldiak entzutea

egokitu zaiola aitortzen du Urdan-

pilletak. «Egia da tolosar bakoitza

ez dela inor beste bati kalera mozo-

rrotuta ateratzea debekatzeko. Bai-

na zer lortuko da horrekin? Ziurre-

nik, inguruko herritar guztiak ere mozorrotuta atera

daitezen animatzea, festa girora bultzatzea». Taber-

nak irekitzeak ere errespetu pixka bat ematen dio.

«Oso arraroa izango da aurtengoa, oroimenerako

gordeta geratuko den urtea».

Inauterietatik ea zerbait faltan sumatuko duen gal-

detuta, «Ostegun Gizena» dio Urdanpilletak, «zalan-

tzarik gabe», gainera. «Baita goizak ere. Ikaragarri

gustatzen zait haurrarekin kalera mozorrotuta atera-

tzea eta konpartsak eta karrozak ikustea. Lau urteko

haurra dut, eta ni bezain inauterizalea da, ia gehiago.

Bada, nola azaldu adin horretako ume bati aurten ez

dela inauteririk izango? Eskerrak ulertu duen…».

ASTEKO GAIA 

«Ni izan nintzen
udaletxeko balkoira
hitz egitera atera
den elkarteko
lehen emakumea;
errespetu ikaraga-
rria sentitu nuen»

Josu Artutxa Dorronsoro

Zizurkildarra da izatez, baina azken asteetan egin

duen lanari esker, tolosartu egin da pixka bat. Berak

eraman du Kabi-Alai elkarteak atzo aurkeztu zuen

dokumentalaren pisu handiena; berak izan du gra-

baketetako nahiz edizioko lanean pisu handiena.

Gustura dago azken emaitzarekin, helarazi nahi zu-

ten mezua behar bezala transmititzen delako.

Nola hasi zineten dokumentala prestatzen?

Kabi Alai elkartetik inauteriei buruzko dokumental

bat egiteko asmoa zutela jakinarazi ziguten. Gure

bezeroak bira, eta beraz, lehendik ere badugu harre-

mana. Behin baino gehiagotan eskaini izan diegu,

diseinu, irudi eta bideo zerbitzua, eta oraingoan ere

gugana jo dute, beraz eskerrak eman behar dizkie-

gu erakutsitako konfiantzagatik. Dokumentalaren

ideia aurkeztu zigutenean erronka bat bezala hartu

genuen.

Nolakoa izan da elkartearen eta zuen arteko harre-

mana dokumentalaren prestakuntzan?

Oso ona, lehendik ere elkar ondo ezagutzen dugula-

ko. Inauterietan, gainera, batera egin izan dugu lan.

Ostegun Gizen egunerako Kabi-Alai Kuttuna auke-

«INAUTERIEN INGURUAN NUEN
EZAGUTZA ABERASTEKO BALIO

IZAN DU DOKUMENTALAK»
IRENE LARRAÑAGA

‘HAUSTERRE PASATZEN DENEAN’ DOKUMENTALAREN EGILEA

Tolosako Arri estudioko langilea da Irene Larrañaga zizurkildarra. Ardura handia izan du
aurtengo inauterietan, bera izan baita Kabi-Alai elkartearen ‘Hausterre pasatzen denean’

dokumentalaren zuzendaria. 33 inauterizalek festen inguruan duten ikuspegia biltzen
saiatu da, eta horri esker, berak inauterien inguruan zuen jakintza handitzea ere lortu du. 

ASTEKO GAIA 

ratzen dutenean, horren aurkezpe-

nerako edota txupinazoaren aurre-

tik egiten den tamarindoaren bana-

keta ekitaldirako ere guk egiten

dugu dokumentazio lana. Gainera,

txupinazoaren uneko argazkiak

nahiz bideoak ere hartu izan ditugu

elkartearentzat, Ostegun Gizenean,

Kabi Alai Kuttunak elkartean baz-

kaltzen du, eta liburu bat ematen

zaio, egun horretako udaletxeko

ekitaldiko argazkiarekin, eurak sinatu dezaten.

Zergatik izenburu hori?

Hitz joko bat egin nahi izan da. Aurten ez dago ezer

ospatzeko, eta inauterien errautsa besterik ez zaigu

geratu, oraindik ere Hausterre egunean gaudelako.

Hori da, hain justu helarazi nahi dena. Hausterre hi-

tza bera ere erabili daiteke igarotzen ari garen ego-

era hau deskribatzeko. 

Nola joan da grabaketa prozesua?

Lehenik, elkarrizketak egin genituen. Kabi-Alai el-

kartekoek elkarrizketatuen zerrenda eman zigute-

nean, dokumentalari zer forma eman nahi zien azal-

du ziguten. Berehala ohartu ginen elkarrizketatu

gehiegi zirela. Hortaz, bederatzi gai edo bloke ez-

berdinetan sailkatzea erabaki genuen, hala nola,

inauterien atarikoa, Ostegun Gizena, txarangak, ai-

sialdi taldeak… Bakarkako elkarriz-

ketak izan beharrean, taldekakoak

izan dira, eta hortaz, errazagoa

izan da. Elkarrizketa guztiak, gai-

nera, asteburu bakarrean grabatu

genituen, bi egunetan.

Horrez gain, elkarteko kideek ere

badute euren lekua dokumentale-

an. Izan ere, urtero, inauterietako

txupinazoan, performance edo an-

tzezlan bat prestatzen dute, urtean zehar nazioarte-

an zeresana eman duen albiste edo gai baten ingu-

rukoa. Aurten ere, ezin izan diote tentazioari eutsi,

eta esketx batzuk prestatu dituzte, dokumentalean

agertzen direnak. Baliagarriak izan dira dokumenta-

leko bloke ezberdinak bereizteko eta lanari arnas

pixka bat emateko.

Zein baliabide erabili dituzu graba-

ketetarako?

Bi kamera erabili nituen elkarrizke-

tetan, plano ezberdinak grabatu

ahal izateko; irudi ezberdinak hartu

ahal izateko, gainera, mota guztie-

tako objektiboak erabili ditugu. Ho-

rretarako, laguntzaile bat izan nuen.

Berez, ni bakarrik naiz estudioan bi-

deogintzaz arduratzen dena, baina

horrelako proiektu potolo baterako

beharrezkoa izaten da beste norbaiten laguntza.

Edizioan ere elkarrekin aritu zarete?

Edizioaren kasuan, nirea izan da ardura osoa. Hala

ere, gidoigintzan aritu den pertsonak ere lagundu

dit.

Zer suertatu zaizue zailena grabaketetatik?

Audioaren grabaketa. Sei pertsona elkarrekin elka-

rrizketatzeak buruhauste handiak sortu zizkigun.

Genituen errekurtsoekin ahalik eta emaitza onena

lortzen saiatu ginen, gehiegi konplikatu gabe. Bes-

tetik, erronka handia zen zezen plazan 33 pertsona

sartzea, eta bederatzi elkarrizketetarako toki ezber-

dinak erabiltzea. Izan ere, horrek dinamismo puntu

bat ematen diolako dokumentalari.

Eta eguraldiarekin nola moldatu zineten?

Bada, hain justu, Filomena denboralearen astebu-

ruan izan zen grabaketa. Gainera,

elkarrizketa bakoitzerako jada es-

leituta genuen grabaketaren tokia.

Hortaz, ateri zegoela ikusten ge-

nuenean, estalperik gabe egitea

erabakitzen genuen. Beldur han-

dia euriari genion ; ez hainbeste

elurrari, irudia ere polita izan zite-

keelako.

Zergatik erabaki zenuten graba-

keta guztiak zezen plazan egitea?

Hasiera batean, elkarrizketa bakoitzerako toki ez-

berdinak aukeratzea erabaki genuen, gaiaren arabe-

ra; esaterako, Arpegikoak Leidorren edota udal lan-

gileak udaletxe plazan. Baina, arazo handia izan zi-

tekeen, inguruan jende ugari ibiliko zelako, baita

audioaren aldetik ere. Zezen plazak, alde horretatik,

«Aurten ez dago
ezer ospatzeko;
inauterien errautsa
besterik ez zaigu
geratu, eta oraindik
ere, Hausterre
egunean gaude»

«Filomena denbora-
learen egunetan
izan ziren elkarriz-
ketak; beldur handia
genion euriari; ez 
hainbeste elurrari»

sortu daitekeen edozein arazorentzat

(soinua, irudia…) baditu irtenbideak.

Horrez gain, hainbeste jende hain

denbora gutxian eta leku ezberdine-

tan elkarrizketatzeak, lanerako den-

bora ugari galtzea ekarriko luke.

Izan al duzue arazorik grabaketetan

edo gerora edizioan?

Bada, grabaketaren asteburuan, gi-

doigintzaz, elkarrizketetako galderak

egiteaz eta solasaldiak gidatzeaz arduratu behar

zuen langilea konfinatu egin behar izan zen. Badaki-

zu, gaur egun edonori gerta dakioke hori edozein

momentutan. Hortaz, Kabi-Alai elkarteko kideek

hartu zuten ardura hori.

Edizioari dagokionez, egun batzuetan etxetik lan

egitea egokitu izan zait. Noski, estudioko ordena-

gailuaren eta etxekoaren abiadurak ez dute zeriku-

sirik. Txikikeria dirudi, baina ikaragarri nabaritzen da

xehetasun hori, eta asko baldintzatzen du prozesua.

Horrelako lan bat egiterako garaian garrantzitsua

izaten da festak barrutik ezagutzea,

ezta?

Dokumentalaren ideia proposatu zu-

tenean, berehala honakoa esan nien

lankideei: zizurkildarra izanda, beha-

rrezkoa zen lan-taldean, eta batez ere

edizioan, benetan tolosarra den nor-

bait izatea, dokumentalaren mezua

transmititzeko modu egokiena zein

den ezagutuko lukeena. Orain, doku-

mentalari esker, gehiago dakit inauteriei buruz.

Inauterien inguruan nuen ezagutza aberasteko balio

izan du.

Uste duzu tolosarrek «Aurten, ez» mezua ulertzea

lortuko dutela?

Bai. Hala ere, aitortu behar dut, dokumentala bera

oroitzapen ezberdinen bilduma bat dela. Guztiok

inauteriak ospatzeko gogoa dugu, baina aurten ez

da halakorik izango, eta berriro ere, Hausterre egu-

neko atzera kontaketari ekin beharko diogu, dato-

rren urtean gogo gehiagorekin ospatzeko.

«Elkarrizketen
egunetan, konfi-
natu egin behar
izan zen solasal-
diak gidatzeaz
arduratu behar
zuen lankidea»

Itzuliko naun,
hire gorputzean utzi ninan mundua,
osorik hezurretan biluzik,
ahantzia, ikaratua,
eta ez zakinat jada ogirik egiten;
zainak elurrak hartu zitinan,
iruntzitik jo nain heiagorak
eta erlojuen kondena beltzak,
eta esan ez den guztiak,
bide ilunetako lertxunek
elkarren kontra jartzen gaitizten,
bularrez bular eguzkitara.
Itzuliko naun,
hire munduan utzi ninan gorputza,
eta txoritan nabilen sorgortua,
umezurtz piztien besoetan,
zutaz galdezka azarorik gabe,
zor bat dizudala opari,
naizen minaren alegoria.
Itzuliko naun, maite,
ibaiak gain hartu zion leialtasunari,
hire izerdia galdu dinat bidean,
hire mitxoleten erlantza,
eta ez banatorren gaurko,
ez banagok etzi hire haginetan,
irten hadi kamiora gatzez beterik,
galde ezan nitaz bekatu denen emetasunean.

OLERKIA

18

Itzuliko naun 

KARLOS LINAZASORO
POETA

G izakia gizakiaren-

tzat otso» adiera-

zita utzi zigun

Thomas Hobbes

filosofoak. Aintzat hartuta

egunero 25.000 lagun hiltzen

uzten ditugula gosez eta se-

gundoero, berriz, hiru milioi jo-

aten zaizkigula armagintzan,

kontuan izanda geratu nahi ez

duten klima aldaketak ekarriko

duen desastre beldurgarria…

Hobbesek arrazoi duela dirudi. Hurrengo urteak gil-

tzarri izango dira klima aldaketari serio heldu nahi

dioten edo ez ikusteko. Ez badute klima aldaketa ge-

ratu munduan agintzen duten hiperaberatsek, zer

dute buruan beren ondorengoen salbaziorako? Izan

ere, gure belaunaldia bizi biziko da, baina orain jaio-

tzen direnek bero gorriak eta naturaren bortizkeria

mendekuzalea jasan beharko dute klimarekiko politi-

ka errotik eta berehala aldatu ezean. Lurrak mende-

kua hartuko du, ez du sapiensa ezertarako behar

bere iraupenerako.

Munduan sapiens giza-abere izugarri bizi gara,

7.700 milioi. Denok txukun bizitzeko lain badago lu-

rra suntsitzen jarraitu gabe, baina ez munduko ipa-

rraldea bizi den bizitza mailan bizitzeko adina, ez eu-

ropar gehienon, ez estatu batuar gehienen, kanadar

gehienen… kontsumo maila neurrigabea mantenduta

eta CO2 isurketa hiltzailea zein errauskailuen dioxina

zein furanoak… botatzeari utzi gabe.

Hortaz, zientzialari ia guztiek bat badatoz goian

esandakoarekin, zergatik ez dute fundamentuzko

ezer egiten klima aldaketari aurre egiteko guztiz

aberats direnek eta lurralde aberatsetako politika-

riek (gureak barne), behar den kemenez eta sendo-

tasunez? Izurrite honek garbi utzi du ahalmena ba-

duela sapiensak azkar eta eraginkor sendabideak

aurkitzeko eta neurri zorrotzak jendarteari ezartzeko

gogorik dagoenean; hortaz, aitzakia gutxi erabaki

hasieran ez oso popularrak hartzeko, klima aldaketa

ahalik eta txikiena izan dadin eta sapiensa egoki an-

tzean bizi dadin. Gainera, botereak baditu bozgorailu

mediatiko ikaragarriak jendartea egin beharraz kon-

bentzitzeko, berriro diot, gogorik badu. 

Zientzia urrats handiak ematen ari da sapiensa bai-

no askoz bizkorragoa izan eta urte askoz gehiago bi-

ziko den homo berria sortzeko bidean. Gustatu edo

ez, zientziari ateak ixtea ezinezkoa denez, hori etorri

badator. Sapiens eta Homo Deus liburu ederren egile

Hararik oraintxe aipatu dudan izen berria jarri dio

homo espezie berriari: Homo Deus. Aurrekoa bezain

handiustekoa nire ustez, izan ere, homo sapiens-sa-

piens jartzea gure espezieari eta ondorengoari homo

jainkoa gure izaera harroputzaren seinale besterik ez

da. 

Nire susmoa: espezie berri horretako kideek, %1

guztiz aberatsaren kideen ondorengoak izango dire-

nez, dirua erruz beraiek dutelako, klima aldaketaren

aurka itxura gordetzeko adina egingo dute, alegia,

akordioak sinatu eta bete ez, eta lurra kiskaltzen utzi

espezie berriko kideak bizitzeko aukera izango den

bi muturretara joanda, eta han beren zibilizazio be-

rria sortzen hasi milioi gutxi batzuen artean; sapiens

arrunta, aldiz, lurraren erdialde ezin bizikoan geratu-

ko da, pixkanaka edo trumilka desagertzeraino, itsa-

soen maila igotzeak ekarriko duen immigrazio modu

zibilizatuan antolatu ezinak, gaixotasunek, izurriteek,

gerrek… akabatzen gaituzten bitartean. 

Aukeratutako espezie berria izango da nagusi, bo-

terea, dirua, armak… hark izango dituelako, gu baino

askoz bizkorragoa izango delako eta toki bizigarri

horietan biziko delako. Hori daukatela buruan esango

nuke, izan gaitezkeen 10.000 milioi sapiens erdi erge-

lekin bizitzeko batere gogorik ez duelako izango es-

pezie berriak. 

Jarraitu irakurtzen www.ataria.eus-en.

Homo homini lupus

IÑAKI AZALDEGI
ARRIETA

OINEZKOA 

I Ia urtebete da gure bizitzak parentesi luze honetan

murgildu zirenetik. Nahikoa denbora badela deri-

tzot ondorio orokor batzuk ateratzeko. Horietako

bat, nire iritziz, oso argia da: mendebaldeko estatueta-

ko gobernariak ez dira gai birusaren hedapena mozte-

ko eta egoera kontrolatzeko, eta are gutxiago pande-

mia gainditzeko. Horren adibide da birusa deusezta-

tzeko esperantza guztiak txertoan jarri izana. Gainera, orain, txertoak prest

daudenean, azkar eta forma masiboan zabaltzeko talenturik ez daukate. 

Agintarien ezintasunak eta eskrupulu faltak, tamalez, ez gaitu sorpresaz

harrapatu. Zentzu horretan, bigarren ondorio bat ere aipagarria da: urtebete

honetan, neurri eraginkorrak hartu eta osasun baliabideak areagotu baino,

gobernuek indar armatuak hornitu dituzte. Hau da, birusaren hedapenari

erantzun sanitarioa eman ordez izaera errepresiboa duen erantzuna ematea

lehenetsi dute. 

Izan ere, birusaren hedapena eteteko osasun neurriak sustatu ordez, jende

pilaketa handiak ekiditea esaterako, jazarpenaren eta kriminalizazioaren bi-

dea indartu dute. Jazarpena, beldurra duen eta esanekoa den langile klasea

lortzeko, protestarako aukera oro murrizteko helburuarekin. Kriminalizazioa

berriz, agintariak egiten ari diren pandemiaren kudeaketa interesatua eta ka-

tastrofikoa seinalatu ordez, egoera eskasaren erantzukizuna gure bizkar gai-

nean jartzeko. 

Hori lortzeko, Madrileko gobernuak, bi euskal alderdi nagusiren babesare-

kin, poliziei soldata igo die. Horretaz gain, masa komunikabideen laguntzare-

kin eta propaganda ideologikoari esker, jazarpenaren eta zigorraren kultura

zabaldu dute. Gainera, kontrol soziala eta presentzia poliziala areagotu dute.

Egoera horrek, birusaren zabalpenarekin batera, langile klasearen hainbat

sektoretan etxetik ateratzeak ere beldurra sorraraztea eragin du, indar arma-

tuen despotismoa eta arbitrariotasuna areagotu den bitartean.

Pandemia bati erantzun egokia ematea, nire ustez, masa zabalen osasuna

guztiaren gainetik lehenestea da eta bistan da sistema kapitalistak eta demo-

krazia burgesak horretarako gaitasunik ez daukatela. Gobernuek, alderdi

guztien oniritziarekin, kapitalaren interesen defentsa lehenetsi duen kudea-

keta bultzatu dute eta hori bermatzeko indar armatuak boterez eta inpunita-

tez hornitu dituzte.

Polizia vs. birusa 

Gobernuek, [...]
kapitalaren 
interesen 
defentsa 
lehenetsi duen
kudeaketa 
bultzatu dute
eta hori 
bermatzeko
indar armatuak
boterez eta 
inpunitatez 
hornitu dituzte

MANEX 
GURRUTXAGA
MUÑAGORRI
SOZIOLOGOA

N egar malkotan

nabilen bitartean,

alaba, igande

arrats gehienen

tankeran sutondoan eseri da

gaur ere. Aitari begira-begira

dirau. Eta esku artean kabitu ezinda dituen monopoi-

liko koloredun fitxak estutuz, irribarre xume bat nahi-

koa izan da aitatxori elkarrekin jolas daitezen eska-

tzeko. Eguraldi goibelak eta etxe aldetik egon beha-

rraren aferak egin du familian nolabaiteko mahai

giroa berreskuratzea. Gure alabak, izugarri gozatzen

du kaleak erosi eta erosi dabilela ikusteak. Eta horre-

kin batera, kale bakoitzak bere gain hartzen dituen

etxe guztiak kontatzen ditu bere azkazal luzedun

hatz txikiekin. «Geroz eta etxe gehiago hobeto aita-

txo, nik kale gehiago lortu ditut, irabazten ari natzai-

zu...».

Ni, bien bitartean, hara eta hona nabil, postontzian

ura eta gasen faktura potoloez gain, etxera iristen di-

ren hamar mila izen-abizen ezberdin dituztenen gu-

tun-azalak antolatzen. Bat batean, egoerak, gaztetan

margaritei petaloak kentzen nizkien momentuaren

antzeko zerbait sorrarazi dit, beldurdun zirrara mo-

duko bat, «Maite nau, ez nau maite» banatzen ditut

hauek ere: «Nirea da, ez da nirea», esanez ahopeka.  

Arnasarik hartu ezin duen, eta zirrikiturik geratzen

ez zaion postontziaz gain, gaur goizean «Ongi eto-

rri» dioen etxeko alfonbra azpian aurreko auskalo ze

urtetako Jose Joakin maizter ohiaren karta ximurrak

aurkitu ditut. Berriz ere margaritaren jolasa. Zakar

ontzira, to. Bazkal orduan, jabearen dei batek usteka-

bean harrapatu nau etxebizitzaren prezioaren gora-

kada iragarriz, ez dio axola beste hamar etxe alokai-

ruan izateak. Orain prezioa halakoa omen da. To. Hasi

da hilabete amaierara iristeko malabarismoa egin

beharraren teknika, parlamentuan ere ez baita etxe-

bizitzen prezioa mugatzeko dekretua aurrera atera.

Gureak egin du.

Kaxak etxe atarian errenkadan eta pilatuta irudika-

tu ditut berehala, balkoiko loreei zimel itxura hartu

diet eta kontratuko klausula itsusienak arrapaladan

etorri zaizkit burura: «Ez egin zulorik paretetan, ez

izan maskotarik, dena zegoen moduan utzi...». Begi-

ra, bakarra falta zaio: «Ez zaitez zu zeu izan». Eta

behin eta berriz beste baten lurzoruan bizi zarela

baieztatzen duen ebidentzia baten agerpena. To, se-

maforo gorria. 

Horrelakoetan etxeko txikienean pentsatzen dut,

beste etxe aldaketa batean. Nire arima sosegatzeko

beharko dudanean. Askatasunean. Eta gure kasua ez

den arren, horrelako erabakiek herriz edota herrial-

dez aldatu beharra eragiten dietenengan. Eguna ne-

gar malko akutuz hasi dudan arren, zerbait hobea

datorrenaren bihozkadak gain hartu nau oraingoan.

Nire begi orlegi bustiek kutsu ezberdina dutela esan

nezake. Izan ere, zoriona, begi bakarrarekin negar

egitea baita...

MADDI AMIANO
ALLUE 

IRAKASLEA

Salduz bizitza, 
sinatuz hitza

Bazkal orduan, jabearen dei batek ustekabean harrapatu nau 
etxebizitzaren prezioaren gorakada iragarriz, ez dio axola 

beste hamar etxe alokairuan izateak

Egutegiko egun hauetan
Jarri ezkero arreta
Ostegun gizen, ostiral mehe...
Zenbat momentu gordeta
Astebeteko ajeaz ere
Oroitu ohi naiz tarteka
Nahiz ta urruti gelditzen diren
Ta eman hainbeste buelta
Pentxatu inoiz, garai hobeak
Etorriko dira eta...
Ta bitartean, ikus dezagun
Botila erdi beteta!

Txanponaren beste aldea
Doinua Abokatuak deitu berri dit

ALEX 
GOIKOETXEA

HARITUZ-EKO KIDEA

Irudia: Txarli Gesteira. Olerkia: Fer Apoa. Kuragge kolektiboa. 
GOIZ HASTEN GARA GU IBILTZEN, BAINA GOIZAGO IKASTEN DUGU
ERORTZEN ETA JAIKITZEN. 

TOLOSA
TAILERRA ETA BISITA

10:00. Topic inauterietan irekita.
Tailerra eta museoa ikusteko au-
kera, zortzi euroren truke.
KONTZERTUA

12:00. Tolosako Udal Musika Ban-
daren kontzertua, sarean: Kalde-
reroak eta danborradak.
20:00. Inauterietako abestiak, Gi-
puzkoako Abesbatzen Federa-
zioa, Hodeiertz eta Udaberriren
parte hartzearekin. Online.
BIDEO PROIEKZIOA

19:00. Arpegi 1979-2021 bideo
proiekzioa. Leidorren. Sarrerak
dohainik, Meson Atodon.
KONTZENTRAZIOA

19:00. Aitortza, erreparazioa, ez
errepikatzeko bermea lelopean
elkarretaratzea, Trianguloan.
ERAKUSKETA

17:30-20:30. Aranburu Jauregiko
beheko solairuan udalak inaute-
riei buruz duen material eta bil-
dumarekin. Jeiki Jeiki 2021 izena
duen erakusketa honek, guztira,
22 panel izango ditu garai bateko
zein egungo irudiekin. Astegune-
tan irekita.

LARUNBATA
OTSAILAK 13

TOLOSA
PROIEKZIOA

12:00. Arpegi 1979-2021 bideo
proiekzioa. Leidorren. Sarrerak 
dohainik, Meson Atodon.
12:00. Pablo Dendaluzeren Inaute-
riak dokumentala, sarean.
MANIFESTAZIOA

12:00. Hego Euskal Herriko pen-
tsiodunen mugimenduak deituta,
manifestazioa egingo dute, Plaza
Zaharretik abiatuta.
EMAKUMEEN MUNDU MARTXA

09:30-11:30. Euskal Herriko Ema-
kumeen Mundu Martxarekin bat

eginik, dosierraren eztabaida on-
line.
KONTZERTUA

19:00. Elle Belgaren kontzertua
(Xixon). Sarrerak zortzi euroko
kostua du. Bonberenean. 50 en-
tzulerentzat aforoa.

ZIZURKIL
EKITALDIA

12:00. Egiari Zor fundazioak Joxe
Arregi zena eta gainerako tortu-
ratu guztiak gogoratzeko ekitaldia
egingo du, Joxe Arregi plazan.

IGANDEA
OTSAILAK 14

ANOETA
HAUR IKUSKIZUNA

17:00. Inauteriak bizi! haur ikuski-
zuna. Sarrerak liburutegian esku-
ratu daitezke, bost euroren truke.
Mikelasagasti auditorioan eskai-
niko da ikuskizuna.

TOLOSA
KONTZERTUA

12:00. Inauteri kontzertua. Gal-
tzaundiren 30. urteurrena ospa-
tzeko. Et Incarnatus Orkestra eta
lagunak. Galtzaundikideek 15 euro
eta gainerakoek 17 euro. Leido-
rren. *Irakurri erreportajea 26-29
orrietan.
19:00. Udal Musika Bandaren kon-
tzertua, sarean: Tolosako Inaute-
rietako txarangak.
PROIEKZIOA

12:00. Arpegi 2009-2020 ikus-en-
tzunezko lana ikusteko aukera, sa-
rean.

ASTELEHENA
OTSAILAK 15

ALKIZA
TAILERRA

OSTIRALA
OTSAILAK 12

ALTZO
ESKOLATIK PLAZARA

18:00. Aner Peritz, Haira Aizpu-
rua, Irantzu Idoate, Maialen Lu-
janbio eta Nerea Ibarzabal
bertsotan, kultur etxean, Doan.

ANOETA
KONTZENTRAZIOA

19:00. Aitortza, erreparazioa, ez
errepikatzeko bermea lelopean
elkarretaratzea. Plazan.

IBARRA
PROIEKZIOA

18:00. Haizearen egia filma eta
solasaldia Hassanna Aalia eta egi-
leekin, kultur etxean.

LARRAUL
SARI BANAKETA

17:00. Mikro-ipuin lehiaketaren
sari banaketa. Winston Copeland
magoarekin, Zimiterioan.

LIZARTZA
KONTZENTRAZIOA

19:00. Aitortza, erreparazioa, ez
errepikatzeko bermea lelopean
elkarretaratzea, plazan.

11:00. Papera egiteko tailerra. 7
urtetik gorako umeei zuzendurik.
Paper landareen baratzera bisita
egin eta landare zuntzarekin eta
paper birziklatuarekin papera
nola egiten den ikasteko aukera
izango dute Ur Mara museoan.
Izena emateko: 688 60 44 66
edo kultura@alkiza.eus.

TOLOSA
KONTZERTUA

12:00. Tolosako Udal Musika Ban-
daren 2020ko Pregoi Kontzertua,
sarean.

TOLOSALDEA
IKASTAROAK

15:15-18:30. Bezeroari arreta ikas-
taroa. ERTEn dauden langileak
formatzeko Gipuzkoako Bazkun-
deak antolatutako ikastaroa, jar-
dunbide egokien eta tresna
erabilgarrien berri emateko. 
Astelehenetik ostegunera, Lehi-
berrin. Izena emateko: www.tolo-
saldeagaratzen.eus.
09:30-13:30. Enpresa kudeaketa
ikastaroa. Enpresa bat martxan
jarri nahi duten ekintzaile berrien-
tzat, 20 orduko enpresa kudea-
keta ikastaroa Lehiberri Zentroan:
bideragarritasuna, egitura juridi-
koak, fiskalitatea, ekonomia-fi-
nantzak, betebehar
administratiboak... Lehiberrin.
Izena emateko: www.tolosaldea-
garatzen.eus.
09:30-13:30. Turismo enpresen-
tzat: zerbitzu berriak diseinatu
eta sare sozialak erabili. Gipuzko-
ako Bazkundeak antolatuta, 40
orduko ikastaroa. Gipuzkoako
Foru Aldundiaren diru-laguntza
medio, ERTEn dauden pertso-
nentzat doakoa da. Lehiberrin.
Izena emateko: www.tolosaldea-
garatzen.eus.

MINA Y EL MUNDO DE 

LOS SUEÑOS

Larunbata eta igandea (16:45).    
Amasa-Villabona, Gurea. 

EL PROFESOR DE PERSA 

Larunbata, igandea eta 
astelehena (19:00).  

Amasa-Villabona, Gurea. 

MI AMIGO PONY

Larunbata (16:00).
Leidor, Tolosa.

EL INCONVENIENTE

Larunbata eta igandea (19:00). 
Leidor, Tolosa.

EL REY ELEFANTE

Astelehena (16:00).
Leidor, Tolosa.

VACACIONES... 

CONTIGO Y TU MUJER

Astelehena (19:00).
Tolosa, Leidor.

OHARRA. Aldizkaria inprentara
bidaltzerako indarrean zegoen
eskualdeko agenda da hona-
koa. Jakina denez COVID-19ak
unean uneko aldaketak sortu
ditzake.

ZINEMA

Irati Saizar Artola

G altzaundi Euskara Taldeak 30 urte bete-

tzen ditu aurten. Tolosaldean euskara

normalizatzeko helburuarekin sortu zen

elkartea 1990eko abenduan, eta ekimen

askoren bultzatzaile izan ondoren, «indartsu eta in-

darberrituta» iritsi da ospakizunera. Urteurren boro-

bilaren bueltan, ekitaldi eta egitasmo ugari antola-

tzeko asmoa du Galtzaundik 2021ean. Urtean zehar,

30 urteko ibilbidean Galtzaundiren babesean sortu-

tako zenbait ekimen «berpiztu eta gaurkotzea» da

asmoa, keinu txikien bidez elkartearen orain arteko

ibilbidea gogoratzen lagunduko dutenak. 

Urteurrenaren ospakizun ekitaldietako lehenen-

goa, inauterien bueltan antolatu dute. Igandean, Zal-

dunita eguna izango zenean, ikuskizun berezi bat

prestatu dute Et Incarnatus orkestrarekin elkarlane-

an, Galtzaundi, 30 urte izenpean, 12:00etan, Leidor

aretoan. Inauteri kutsuko emanaldi berezia izango

dela aurreratu dute antolatzaileek: «Betiko kantuak

modu desberdinean entzuteko aukera izango dute

Urte guztian zehar antolatuko dituzten ekitaldi eta egitasmoekin 
ospatuko ditu 30 urteak Galtzaundi Euskara Taldeak; ekitaldietako 
lehena igande honetan izango da, Et Incarnatus orkestrarekin 
elkarlanean ikuskizuna prestatu dute, 12:00etan, Leidor aretoan 

AGENDA

GALTZAUNDIREN
30. URTEURRENA
INAUTERI DOINUZ 

bertaratzen direnek, inauterietako doinuak harizko

orkestra batek interpretatuz». 

Izan ere, Galtzaundi izenak berak badu lotura inau-

teriekin. Inauterietako Galtzaundi abestiaren bertso-

ak Ramos Azkarate euskaltzale tolosarrak idatzi zi-

tuen, eta Kike Amonarriz Galtzaundiko kideak azal-

du duenez, Azkarate izan zen Tolosan euskara

nozitzen ari zen galera prozesuaren alarmaren berri

eman zuen idazleetako bat. «Galtzaundi abestiak

guztiok dantzan jartzen gaitu, hunkitu eta poztu egi-

ten gaitu», dio Amonarrizek. 

Duela 30 urte, euskara elkartea antolatzen hasi zi-

renean, Galtzaundi izena jartzea aukeratu zuten,

«ezaugarri guztiak biltzen zituelako; ikusi genuen

euskararen alde egin behar genuen lan horrek guz-

tiak lan alaia izan behar zuela, baikorra, jendea ani-

matu eta erakarri behar zuela, izan behar zuela Tolo-

sa biziberritzeko eta euskararen biziberritze proze-

sua modu alai eta parte hartzaile batean egiteko»,

dio Amonarrizek. 

Hori ikusita, aurten inauteriak kalean ospatuko ez

direnez, Galtzaundik ekitaldi kultural bat antolatu

nahi izan du inauterien bueltan, bere izenari men egi-

nez, eta inauterietako musikan euskarak duen ga-

rrantzia azpimarratuz. «Erabat erdalduna zen Tolo-

sako inauteria euskalduntzen joateko ekimenak egin

izan ditugu», azaldu du Amonarrizek eta Igor Agirre

Galtzaundiko kideak gehitu du duela 30 urte inaute-

riak bizi izan zituzten haiek ikusten dutela euskarak

«tarte bat irabazi» duela inauterietan: «Lanketa be-

rezia ere egin izan dugu inauterietako kantuen eus-

karazko letrak zabaltzeko». 

Inauteriak ez dira ospatuko, baina inauterietako

kantuak nagusi izango dira otsailaren 14an Leidor

aretoan eskainiko den ikuskizunean. 

Urte guztiko ospakizuna

Urte osoan zehar ekitaldi eta egitasmo ezberdinak

eramango ditu aurrera Galtzaundi euskara taldeak,

guzti-guztiak, urteurrena ospatzeko. Kontzertuak,

ikuskizunak, erakusketak edota ekimenak aurkezten

joango direla aurreratu du Agirrek, «beti bezala, eus-

kararen normalizazioari hauspoa emateko». 

Amonarrizek gogorarazi du Galtzaundiren helbu-

rua, hasieran Tolosara begira eta ondoren Tolosalde-

ra, «euskararen erabilera sustatzea» izan dela. Horre-

tarako, 30 urte hauetan hamaika ekintza bideratu di-

tuzte: «Batetik aldizkaria, bestetik hitzarmenak egon

dira elkarteekin, dendekin eta beste hainbat erakun-

derekin; era guztietako kultur ekitaldiak egin izan di-

tugu, Galtzaundi foruma antolatu zen bere garaian,

eta Martxaundi bezalako ekimenak ere izan ditugu

bertako musika taldeak sustatzeko». Orain, 30 urtez

egindako lanaren ondoren, ospakizun jarraitu baten

lehen ekitaldiaz gozatuko dute igandean.   

Tolosako B
erdura plazan dago kokatuta R

am
os A

zkarateren bustoa.I. S. A
.

«Emoziozko 
momentu 
goxo bat bizitzeko 
aukera izango dugu»
MIGUEL ZEBERIO 
ET INCARNATUS ORKESTRAKO ZUZENDARIA

Inauteri doinuak nagusi izango diren kontzertua 
prestatu du Et Incarnatus orkestrak iganderako; 
gonbidatu bereziak eta sorpresak izango ditu 
ikuskizunak, eta Zaldunita eguna beste modu batera
bizitzeko aukera eskainiko dute Galtzaundiren babesean

Irati Saizar Artola 

Igandean, 12:00etan, kontzertu berezia eskainiko

du Et Incarnatus orkestrak Leidor aretoan. Gal-

tzaundi Euskara Taldearen 30. urteurrenaren hari-

ra antolatu dute ikuskizuna. Miguel Zeberio (Tolosa,

1966) orkestraren zuzendariak kontzertuaren xeheta-

sunak eman ditu.

Prest duzue guztia iganderako?

Igande goizean egin genuen entsegu nagusia, eta

normalean gure lana kontzentratua izaten da, kon-

tzentrazio handikoa eta konpromisozkoa. Kasu hone-

tan, Laskorain ikastolan bildu ginen, goizean goiz hasi

eta eguerdira arte jo eta su aritu ginen igandeko erre-

pertorio zoragarria prestatzen.

Zer ikusteko aukera izango da igandean? 

Duela urte batzuk grabatu genituen pieza batzuk era-

mango ditugu; habanerak eta kanta goxo xamarrak

izango dira gehienak. Tartean, azken momentuan Jon

Esnaola Tolosako konpositore gazteak egin dituen bi

kalejira sorpresa ere izango ditugu. Emoziozko mo-

mentu goxo bat bizitzeko aukera izango da, eta hori

prestatzen ari gara intentzio eta maitasun handiare-

kin. 

Et Incarnatus eta lagunak arituko zarete. Nortzuk

dira lagun horiek?

Guztiak  nortzuk diren ez ditugu aurreratuko, baina

bai batzuk. Batetik, kantari modura, Ana Otxoa sopra-

noa, aurreko aldietan ere gurekin aritu izan dena, Xabi

Ormazabal, Miren Garikano, Leire Berasaluze eta Kris-

tina Aranzabe; Xabier Berasaluze Leturia panderoan,

eta Bartzelonatik etorriko zaigu gure ohiko saxofoi

eta flauta jotzailea den Gorka Benitez. Horietaz apar-

te, lagunetan sartu ditugu, Tolosan inauteri giroan ti-

pokeriak egiten ibiltzen diren eta gustuko duten hain-

bat lagun, honetarako engainatu ditugunak. Eta baita

ere bertan izango dira 50 urte bete dituen Incansa-

bles txarangakoak. Beste elementu garrantzitsu ba-

tek ere hartuko du parte: Tolosan oso errotua dagoen

Erraldoi eta Buruhandien Konpartsak. Kalean ikusi

ezin den talde hori agertoki gainean ikustea, nahiz eta

urrunetik izan, kolore handikoa izango da. 

Zaldunita eguna izango litzateke igandean. Inauteri

doinuak soilik entzungo dira?

Guztiak inauterietakoak izango dira, bai. Zer aukera-

tua badago, eta handik gutxi batzuk aukeratu ditugu;

AGENDA 

izan ere, bestela, egon gintezkeen goiz eta arratsalde

osoa gelditu ere egin gabe inauteri doinuak jotzen.

Hamazazpi abesti inguru joko ditugu.

Nola egin duzue abestien aukeraketa?

2005ean Troika diskoa atera genuen, eta horko kan-

tak izango dira batzuk. Gero 2005etik hona, besteak

beste Juantxo Zeberiok eta Jon Esnaolak eta beste

inauterizale batzuk egindako moldaketekin osatuko

dugu errepertorioa. Era berean, elkarte batek bere

piezaren moldaketa bat eskatu digu, eta guk elkarte

bateko doinurik ez genuen sekula jo, beraz, sorpresa

izango da elkarte baten kalejira ere joko dugulako.

Horrekin, aurrera begira beste bertsio batzuk egiteko

aukera ere irekitzen zaigu, elkarte asko

baitira, doinu asko, eta guztiak politak.  

Kontzertuan zehar, inauterizaleek ere

izango dute lekua.

Bai, aurpegi ezagunak izango ditugu

oholtzan. Joxe Mari Barriola edota Ga-

rikanotarrak, esaterako. Irribarrea eta

algara izango ditugu, pizte pixka bat

behar dugu eta izango dugu. Merezi

dugu gainera; izan ere, zuri-beltzean pasatako Zaldu-

nita bat izan edo behintzat inauterien oroitzapen be-

rezi hori jasotzea polita izango da, beharrezkoa, guz-

tia ezin baitugu asperen eta kexa bihurtu.  

Galtzaundiren urteurrena ospatzeko kontzertua

izango da, besteak beste. 

Oso eskertzekoa da horrelako talde batek horrelako

konpromisoa eta horrelako bultzada bere gain hartu

nahi izana. Niretzat horrelako ardura bat hartzeak,

horrelako gauza bat antolatzeak, gauza asko supo-

satzen ditu. Izugarrizko mauka da beraiek hori pro-

posatu izana, horri heldu izana, eta herriari horrelako

gauza bat eskaini izana horrelako garai batean. Due-

la gutxi antzeko esperientzia bat bizitu dugu, herri

txiki-txiki batean, Lakuntzan zehazki, sansebastiane-

tan. Alkatearen apustua izan zen, bi kontzertu ja-

rraian egin genituen jende asko zegoelako eta emo-

zio ikaragarria izan zen, oso gauza polita. Uste dut

hemen ere horrelako zerbait errepikatuko dela. Az-

kenean, alternatiba bat bilatzen diogu egoerari. 

Ofizialki inauteriak ez dira ospatuko, baina egun

horretan inauterietako elementuek egingo dute

bat.

Inauteria oso gauza intimoa da. Zal-

dunita egunean, bazkari eder bat

aurretik prestatuta utzi, eta bazka-

du aurretik horrelako keinu batean

parte hartzea sekulakoa izango da.

Nik hala bizituko dut behintzat, eta

bertaratzen denarentzat ere hala

izatea espero dugu. 

«Irribarrea eta 
algara izango
ditugu; pizte
txiki bat behar
dugu eta 
izango dugu»

AGENDA 

Miguel Zeberio, orkestra 
zuzentzen, 2019an Hertzainak 

taldearekin batera Hondarribian
eskainitako kontzertuan. A. IMAZ

ZERBITZUAK

EGU
RAL
DIA

OSTIRALA
Giro kaxkarra. Egun osoz hodeitza
handia izango da eta euritarako
joera nabarmena izango du. Euri
zaparrada mardulenak goizean
botako ditu, non nahiko etengabe
egingo duen. Arratsaldean tarte-
katuagoak eta ahulagoak izango
dira, baina ez du erabat atertzerik
lortuko. Ipar-mendebaldeko hai-
zea bizi ibiliko da eta tenperatura
balio altuenak ez dira 11-12 gradu-
tik pasako.

LARUNBATA
Giro egonkor eta lasaia. Hego-hai-
zea bueltan izango dugu eta ho-
rrekin, batetik tenperatura igo
egingo da, eta bestetik giro lasaia
izango dugu. Goizean hodei baxu
batzuk eta ondoren tarteka goi-
hodeiren bat edo beste agertu
arren, hauek ez diote trabarik egin-
go eguzkiari eta eguraldi eguzki-
tsua izango dugu. Tenperatura ba-
lio altuenak igo egingo dira eta 16-
18 gradutan joko dute goia.

IGANDEA
Giro lasaiarekin jarraituko dugu.
Goizean giro eguzkitsua izango
dugu, non goi-hodeiren bat edo
beste salbu, zeru urdina nagusituko
den. Eguerditik aurrera goi-hodei
hauek ugaritu egingo dira, zeruari
kolore zurixka emanez, baina ez
dute bestelako ondoriorik izango.
Haizea aldakor ibiliko da, tarteka
hego-ukitu batekin eta tenperatura
zertxobait jaitsiko da, balio altue-
nak 14-16 gradutan errendituz.

OTSAILAK 12, OSTIRALA
TOLOSA
Egunekoa. Jesus Mari Etxebeste. 
Gernikako arbolaren lorategiak, 3. 
943 65 10 40.

OTSAILAK 13, LARUNBATA
TOLOSA
Egunekoa. Lurdes Azpiroz Galarza.
Larramendi, 6.  943 67 51 18.

OTSAILAK 14, IGANDEA
AMASA-VILLABONA
Egunekoa. Juana Maria Sanchez Alias. 
Kale Berria, 34. 
943 69 11 30.

OTSAILAK 15, ASTELEHENA
IBARRA
Egunekoa. Leyre Lejeune Maset.
Euskal Herria, 24. 
943 67 32 74.

FARMAZIAK

EGUNERO GAUEKO GUARDIAKO
FARMAZIA: TOLOSA. 
LURDES AZPIROZ GALARZA. 
LARRAMENDI, 6. 943 67 51 18.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
15,50€

45€

51€

Atarikideek
12€
33€
38€

IRAGARKIA JOAN DAITEKE

